
Ribhuproktam Aham Brahmaikatvanirupanam

ఋభుప్రోక్తం   అహం బ్రహ్మైకత్వనిరూపణమ్ 

(అహం బ్రహ్మైకమాత్రత్వాత్   )
పరం బ్రహ్మాహమేవాద్య  పరం బ్రహ్మాహమేవ  హి ।
అహమేవ హి తృప్తాత్మా అహమానన్దవిగ్రహః   ॥ ౧౯.౧౯॥
అహం బుద్ధిః  ప్రవృద్ధాత్మా   నిత్యం నిశ్చలనిర్మలః ।
అహమేవ హి శాన్తాత్మా అహమాద్యన్తవర్జితః  ॥ ౧౯.౨౦॥
అహమేవ ప్రకాశాత్మా  అహం బ్రహ్మైవ   కేవలమ్ ।
అహం నిత్యో న సన్దేహ  అహం బుద్ధిః  ప్రియః  సదా (బుద్ధిప్రియః   సదా)॥ ౧౯।౨౧॥
అహమేవాహమేవైకః  అహమేవాఖిలామృతః ।
అహమేవ స్వయం సిద్ధః  అహమేవానుమోదకః ॥ ౧౯.౨౨॥
అహమేవ త్వమేవాహం సర్వాత్మా సర్వవర్జితః  ।
అహమేవ పరం బ్రహ్మ  అహమేవ పరాత్పరః ॥ ౧౯.౨౩॥
అహఙ్కారం న మే దుఃఖం న మే దోషం న మే సుఖమ్ ।
న మే బుద్ధిర్న  మే చిత్తం న మే దేహో న మేన్ద్రియమ్  ॥ ౧౯.౨౪॥
న మే గోత్రం  న మే నేత్రం  న మే పాత్రం  న మే తృణమ్ ।
న మే జపో న మే మన్త్రో న మే లోకో న మే సుహృత్ ॥ ౧౯.౨౫॥
న మే బన్ధుర్న  మే శత్రుర్న  మే మాతా న మే పితా ।
న మే భోజ్యం న మే భోక్తా న మే వృత్తిర్న మే కులమ్ ॥ ౧౯.౨౬॥
న మే జాతిర్న మే వర్ణః  న మే శ్రోత్రం   న మే క్వచిత్ ।
న మే బాహ్యం న మే బుద్ధిః  స్థానం  వాపి న మే వయః ॥ ౧౯.౨౭॥
న మే తత్త్వం న మే లోకో న మే శాన్తిర్న మే కులమ్ ।
న మే కోపో న మే కామః కేవలం బ్రహ్మమాత్రతః   ॥ ౧౯.౨౮॥
కేవలం బ్రహ్మమాత్రత్వాత్   కేవలం స్వయమేవ హి ।
న మే రాగో న మే లోభో న మే స్తోత్రం  న మే స్మృతిః ॥ ౧౯.౨౯॥

న మే మోహో న మే తృష్ణా న మే స్నేహో న మే గుణః ।
న మే కోశం న మే బాల్యం న మేయౌవనవార్ధకమ్  ॥ ౧౯.౩౦॥
సర్వం బ్రహ్మైకరూపత్వాదేకం   బ్రహ్మేతి  నిశ్చితమ్ ।
బ్రహ్మణోఽన్యత్పరం  నాస్తి బ్రహ్మణోఽన్యన్న  కిఞ్చన ॥ ౧౯.౩౧॥
బ్రహ్మణోఽన్యదిదం  నాస్తి బ్రహ్మణోఽన్యదిదం  న హి ।
ఆత్మనోఽన్యత్సదా నాస్తి ఆత్మైవాహం  న సంశయః ॥ ౧౯.౩౨॥
ఆత్మనోఽన్యత్సుఖం నాస్తి ఆత్మనోఽన్యదహం న చ ।
గ్రాహ్యగ్రాహకహీనోఽహం   త్యాగత్యాజ్యవివర్జితః  ॥ ౧౯.౩౩॥
న త్యాజ్యం న చ మే గ్రాహ్యం  న బన్ధో న చ భుక్తిదం (ముక్తిదమ్) ।
న మే లోకం న మే హీనం న శ్రేష్ఠం   నాపి దూషణమ్ ॥ ౧౯.౩౪॥
న మే బలం న చణ్డాలో  న మే విప్రాదివర్ణకమ్   ।
న మే పానం న మే హ్రస్వం  న మే క్షీణం న మే బలమ్ ॥ ౧౯.౩౫॥
న మే శక్తిర్న మే భుక్తిర్న మే దైవం  న మే పృథక్ ।
అహం బ్రహ్మైకమాత్రత్వాత్    నిత్యత్వాన్యన్న కిఞ్చన ॥ ౧౯.౩౬॥
న మతం న చ మే మిథ్యా న మే సత్యం వపుః క్వచిత్ ।
అహమిత్యపి నాస్త్యేవ బ్రహ్మ  ఇత్యపి నామ వా ॥ ౧౯.౩౭॥
॥ ఇతి శివరహస్యాన్తర్గతే  ఋభుప్రోక్తం   అహం బ్రహ్మైకత్వనిరూపణం   సమ్పూర్ణమ్  ॥
-॥ శ్రీశివరహస్యమ్  । శఙ్కరాఖ్యః షష్ఠాంశః  । అధ్యాయః ౧౯। ౧౯-౩౭॥
- .. shrIshivarahasyam . shankarAkhyaH ShaShThAMshaH . adhyAyaH 19. 19-37..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

Proofread by Ruma Dewan

2 sanskritdocuments.org



ఋభుప్రోక్తం   అహం బ్రహ్మైకత్వనిరూపణమ్ 

Ribhuproktam Aham Brahmaikatvanirupanam

pdf was typeset on August 5, 2023

Please send corrections to sanskrit@cheerful.com

RRibhuproktaMahaMbrahmaikatvanirUpaNam.pdf 3


	Document Information
	Document Text
	Document Credits

